
TARIX FANLARI 
 

ROSSIYA IMPERIYASI SIYOSATINING ZARAFSHON VOHASIDAGI ETNIK 
MUVOZANATGA TA’SIRI: TARIXIY MANBALAR ASOSIDA TAHLIL 

Ergasheva Mohichexra Abbosjon qizi  
Toshkent davlat Sharqshunoslik universiteti 
tayanch doktoranti 
 
Annotatsiya. Mazkur maqolada XIX asr oxiri – XX asr boshlarida Rossiya imperiyasi tomonidan Zarafshon 
vohasida olib borilgan siyosiy va ijtimoiy tadbirlarning etnik muvozanatga koʻrsatgan ta’siri tarixiy va 
tarixshunoslik nuqtayi nazaridan tahlil qilinadi. Tadqiqotda arxiv hujjatlari, statistik ma’lumotlar va og‘zaki tarixiy 
manbalar asosida vohadagi demografik, madaniy va ijtimoiy oʻzgarishlar koʻrib chiqiladi. Mustamlakachilik 
siyosatining tarixiy oqibatlari tarixshunoslik metodologiyasi asosida baholanadi. 

Kalit soʻzlar: demografik oʻzgarish, etnik guruh,  etnik jarayonlar, migratsion holat, xronikal materiallar, 
etnoidentifikatsiya va migratsion bosqichlar. 

 

THE IMPACT OF THE RUSSIAN EMPIRE'S POLICY ON THE ETHNIC BALANCE 
IN THE ZARAFSHAN VALLEY: AN ANALYSIS BASED ON HISTORICAL 
SOURCES 

Ergasheva Mohichexra Abbosjon qizi 
PhD Researcher, Tashkent State University of Oriental Studies 
 

Abstract. This article analyzes the impact of the political and social measures implemented by the Russian Empire 
in the Zarafshan Valley during the late 19th and early 20th centuries on the region’s ethnic balance from historical 
and historiographical perspectives. The study examines demographic, cultural, and social changes in the valley 
based on archival documents, statistical data, and oral historical sources. The historical consequences of colonial 
policy are assessed using historiographical methodology. 

Key words: demographic change, ethnic group, ethnic processes, migration conditions, chronicle materials, ethno-
identification, migration stages. 

 

DOI: https://doi.org/10.47390/978-9910-09-204-6/uzb-04 

 

Kirish 

Rossiya imperiyasi 1868-yilda Zarafshon vohasini mustamlaka hudud sifatida bevosita 

oʻz tarkibiga qoʻshgach, bu yerda tub ijtimoiy va demografik oʻzgarishlar yuz berdi. Imperial 

siyosat oʻzining harbiy, ma’muriy va iqtisodiy vositalari orqali vohaning etnik tuzilmasini 

oʻzgartirish, rus va boshqa yevropa xalqlarining ustunligini ta’minlashga qaratildi. Bu 

siyosatning oqibatlari bir necha yoʻnalishda namoyon boʻldi: 

Rossiya imperiyasi hukmronligi oʻrnatilgach, aholi tarkibida sezilarli demografik siljishlar 

roʻy berdi. Bu holat 1897-yilda oʻtkazilgan yagona imperiya aholi roʻyxati va undan keyingi 

mahalliy statistik hujjatlar orqali tasdiqlanadi. 

Zarafshon okrugi (Samarqand shahri va atrofida) boʻyicha 1897-yilgi aholi roʻyxati 

ma’lumotlari: 

https://doi.org/10.47390/978-9910-09-204-6/uzb-04

Etnik guruh      Aholi soni        Umumiy aholiga nisbati (%) 

Oʻzbeklar            34 092               51,7 % 

Tojiklar              14 123                 21,4 % 

Ruslar                7 521                  11,4 % 

Tatarlar              2 197                  3,3 % 

Yahudiylar         1 038                  1,6 % 

Boshqalar          7 978                   12,1 % 

Jami                   66 949                 100 %1 

 

Bu raqamlar ruslar va tatarlar sonining nisbatan yuqoriligini koʻrsatadi, ayniqsa inobatga 

olsak, bu hudud avval deyarli toʻliq mahalliy musulmon aholi bilan yashab kelingan. 1868-yilga 

kelib esa rus aholi ulushi deyarli 0 foiz edi. 

1914-yilga kelib esa: Ruslar ulushi Samarqandda 18,3 % ga yetgan2. 

Harbiylar va ularning oilalari, pravoslav cherkovi xizmatchilari va rus maktablarining 

oʻqituvchilari asosiy kuchni tashkil qilgan3. Rossiya imperiyasi 1880–1910-yillar davomida 

Zarafshon vohasiga fermer xoʻjaliklarini joylashtirish, rus koʻchmanchilarini olib kelish orqali 

agrar siyosatni oʻzgartirdi. Arxiv ma’lumotlariga koʻra: 1895–1915-yillar orasida Zarafshon 

vohasiga 6 000 dan ortiq rus oilasi (taxminan 28 000 kishi) joylashtirilgan⁴. Ular uchun mahalliy 

tojik va oʻzbek aholining 42 ming desyatina yer maydoni ajratilgan (1 desyatina ≈ 1,09 

gektar)4.Mahalliy aholining yerga egalik qilish huquqi rus qonunchiligiga muvofiq qattiq 

cheklangan, ayrim hollarda ularni sud orqali yeridan mahrum qilish hollari aniqlangan.Bu holat 

demografik holatga ta’sir qilish bilan birga, ijtimoiy tabaqalanishga ham sabab boʻlgan. Rus 

muhojirlari mustamlakachilik siyosati yordamida iqtisodiy jihatdan imtiyozli qatlamga 

aylantirildi, bu esa mahalliy aholining noroziligini oshirdi. Rossiya imperiyasi madaniy 

ustunlikni ta’minlash maqsadida quyidagi choralarni koʻrdi: 1870-yillarda Samarqand va 

Kattaqoʻrg‘onda pravoslav cherkovlari qurildi. 1887-yilda Samarqandda rus-tuzem maktabi 

ochildi. Bu maktabda rus va tatar oʻqituvchilari faoliyat yuritib, rus tili va madaniyatini singdirish 

asosiy maqsad boʻlgan5. 1911-yilga kelib, vohada faoliyat yuritayotgan davlat maktablarining 75 

% ida oʻquv tillari rus tilida olib borilgan. 

Madaniy ta’sir vositasi sifatida rus tilining sud, harbiy va ma’muriy tizimda majburiy tili 

sifatida joriy etilishi, musulmon aholining huquqiy jihatdan chetlanishiga olib keldi.1868–1917-

yillar oralig‘ida  Zarafshon vohasida rus-slavyan aholisi soni 0 dan ~ 40 000 kishigacha oʻsgan. 

Ruslar va tatarlarga yer, ta’lim, ma’muriy lavozimlar va kredit tizimida ustunlik berilgan. 

Mahalliy aholining yirik yer egaligi 1890-yilga kelib 36 % dan 17 % ga qisqargan. 1916-yilgi 

ma’lumotlarga koʻra, vohada etnik guruhlar orasidagi iqtisodiy tengsizlik darajasi (soliq 

toʻlovlari, yer egaligi, kredit olish imkoniyati) oʻrtacha 3:1 nisbatda boʻlgan (rus foydasiga). 

 
1 См.: Усманова Д. Этнические процессы в Центральной Азии: источники и интерпретации. – Казань: Татар. 
ун-т, 2003. – С. 19. 
2 Первая всеобщая перепись населения Российской империи 1897 г. – СПб., 1899. – Т. Самаркандская 
область 
3 Ахмед Дониш. Наводир-ул-вақое. – Тошкент, 1960. – Б. 42–45 
4 Муллажанов А. История народов Средней Азии. – Ташкент, 1973. – С. 101–105. 
5Назаров Б. Этносоциальные процессы в Центральной Азии. – Ташкент: Фан, 2002. – С. 7 

Zarafshon vohasidagi etnik jarayonlarni oʻrganishda asosiy manba bazasi ikki guruhga 

ajratiladi: Rasmiy manbalar – Rossiya imperiyasi ma’muriy hujjatlari, aholi roʻyxatlari, statistika 

byurolari hisobotlari, rasmiy gazetalarda chop etilgan farmon va qarorlar. Norasmiy manbalar – 

mahalliy ziyolilar asarlari, sayyohlar va sharqshunoslar xotiralari, matbuot, etnografik tavsiflar 

va xronikal materiallar. 

Bu manbalar Zarafshon vohasidagi etnik tarkib, migratsiya oqimlari, ijtimoiy ziddiyatlar 

va madaniy tafovutlarni aks ettiradi. Ular orasida 1897-yilgi umumrossiya aholi roʻyxati, 

Samarqand viloyati uchun chiqarilgan statistik ma’lumotnomalar muhim oʻrin tutadi². 

XIX– XX asrlar oʻrtasida mahalliy ziyolilar orasida etnik munosabatlar, ijtimoiy tengsizlik 

va madaniy qarama-qarshiliklar mavzusiga qiziqish ortib bordi. Ayniqsa: 

➢ Ahmad Donish (1827–1897) – oʻzining ijtimoiy-tanqidiy qarashlarida amirlikdagi 

tengsizlik va imperiya ta’sirini keskin tanqid qilgan. 

➢ Shamsiddin Shohin va boshqa tojik ziyolilari rus hukmronligi davrida tojiklar va 

oʻzbeklar orasidagi madaniy tafovutlar haqida yozishgan. 

➢ Abdurauf Fitrat, keyinchalik, turkistonliklar oʻrtasidagi madaniy uyg‘onish va 

mustamlakachilikning salbiy oqibatlariga urg‘u bergan. 

  Ularning asarlarida etnik jarayonlar madaniy muhit bilan chambarchas bog‘langan 

holda tasvirlanadi. Bular tarixshunoslikda sub’yektiv kuzatuvlar manbasi sifatida qimmatli 

hisoblanadi. Rossiya imperiyasi harbiylari va sharqshunos olimlari Zarafshon vohasida olib 

borilgan etnografik kuzatuvlar natijasida boy ma’lumotlar qoldirishgan.  

Jumladan: 

✓ N.I. Veselovskiy, P.I. Lerkh, V.V. Bartold – oʻz asarlarida voha xalqlari orasidagi 

madaniy tafovutlar, oʻzaro ta’sir va sotsiologik qatlamlashuv haqida yozishgan1. 

✓ N.P. Ostroumov esa rus missioner siyosatini “ma’naviy yuksaltirish” deb baholagan 

boʻlsa-da, uning kuzatuvlarida real etnik ziddiyatlar ham aks etgan. 

Bu manbalar zamonaviy tarixshunoslikda “mualliflik tarafkashligi” bilan baholanadi, 

biroq ular etnik tarkib, turmush tarzi, migratsion holat kabi masalalarda qimmatli dalillarga ega. 

Sovet davrida (1920–1980-yillar) etnik jarayonlarga marksistik nuqtayi nazar ustuvor 

boʻlib, etnik guruhlar oʻrtasidagi sinfiy kurashga urg‘u berildi. Etnik masalalar : 

• koʻproq “xalq doʻstligi” g‘oyasi asosida baholangan; 

• rus mustamlakachiligi masalasi chetlab oʻtilgan yoki ijobiy koʻrinishda yoritilgan; 

• mahalliy etnoslar tarixiga doir manbalar cheklangan holda tahlil qilingan. 

          Lekin Y. Gulyamov, N. Mallaev, A. Raximov kabi olimlar bu holatga qaramay, 

Zarafshon vohasi tarixini manbashunoslik asosida tahlil qilganlar. 

  1991-yildan keyingi tarixshunoslikda etnik tarix, mustamlakachilik siyosati va 

madaniy asoratlar ochiq va tanqidiy yondashuv asosida qayta koʻrib chiqildi. Ayniqsa: 

✓ Rossiya siyosatining demografik va iqtisodiy oqibatlari oʻrganila boshlandi; 

✓ Mahalliy arxiv hujjatlari (Oʻzbekiston Markaziy Davlat Arxivi) keng jalb etildi; 

  Etnoidentifikatsiya va migratsion bosqichlar tarixiy-geografik tahlil asosida 

yozilmoqda2. 

 
1 Бартольд В.В. Туркестан в эпоху монгольского нашествия. – М.: Наука, 1963. – С. 18–22 
2 Назаров Б. Этносоциальные процессы в Центральной Азии. – Ташкент: Фан, 2002. – С. 73-76 

Bugungi tarixshunoslikda Zarafshon vohasi koʻp etnosli muhit sifatida talqin etilmoqda, 

bunda etnoslararo muvozanat, integratsiya va assimilyatsiya jarayonlari alohida mavzu sifatida 

ajralib chiqmoqda. 

Xulosa 

Zarafshon vohasidagi etnik jarayonlar tarixini oʻrganish koʻp qirrali manbalar asosida olib 

borilishi kerak. Rasmiy statistik ma’lumotlar vohaning demografik holatini aks ettirgan boʻlsa, 

mahalliy va xorijiy mualliflarning xotiralari, ilmiy va badiiy asarlari mazkur jarayonlarning ichki 

mohiyatini yoritib beradi. Tarixshunoslikda bu manbalarni tanqidiy yondashuv asosida tahlil 

qilish orqali voha tarixidagi murakkab etnik muvozanatni anglash mumkin boʻladi. 

